Lukas 19:5, 6

Doe’t Jezus op dat plak kaam,
seach Er omheech en sei tsjin him:
Sachéus, kom gau nei Gnderen,

want hjoed moat ik by jo te gast wéze.

Doe makke er dat er (inder kaam
en helle Him mei blydskip yn.

SACHEUS

Yn in tsjinst foar tsjerke, skoalle en gesin gong it oer gemis en
langstme en oer der wol of net byhearre. Wy liezen dér it ferhaal fan
Sachéus. Dat die my tinken oan de mamotsjka dy’t wy lang lyn ris
krigen hiene. Der wiene noch trije fan dy popkes oer: de grutste, de
middelste en de lytste. Krekt Sachéus.

De grutste, dat wie Sachéus de tolgarder. Fansels hiene de minsken it
mier oan him. De middelste, dat wie it lytse mantsje Sachéus. Hy
moast de beam yn om’t er oars neat seach, mar faaks ek om’t er oars
te folle pleage waard. En dér wer binnenyn siet noch in hiel lyts
Sachéuske. Dat woe sa graach in freon hawwe, sa graach leafde fine,
sa graach foar it ljocht komme.

Dan komt Jezus foarby. Hy sjocht Sachéus, hielendal en yn syn djipste
wézen. Hy sjocht Sachéus de tolgarder, hy sjocht Sachéus it lytse
mantsje en hy sjocht dér binnenyn dat hiele lytse Sachéuske. Dan seit
Jezus: Ik moat by dy te gast wéze, ik wol dyn freon wéze. En Sachéus
ragelet Ut 'e beam en hellet Jezus mei blydskip yn.

WYy sjogge allinnich mar de b(tenkant en grommelje faaks dat in mins
dochs net feroaret. Mar as Jezus Us oansjocht, komt Us djipste wézen
foar it ljocht. Fan dat wézen ut fine al dy lagen fan Us bestean
genézing, doel en sin. Sa wurde wy foarme en herfoarme yn it ljocht
fan Gods leafde.



